Հունվարի ֆլեշմոբի խնդիրների լուծումներ
Երկրորդ մակարդակ

1․ Նշված  40612027001 թվից  հինգ  թվանշան ջնջեք այնպես, որ ստացված վեցանիշ թիվը լինի ամենափոքրը։
Սկզբում պետք է ջնջել ամենամեծ թվանշանները՝ 7-ը, 6-ը և 4-ը, կստանանք 01202001:Այնուհետև կջնջենք 0-ն և 2-ը՝ կստանանք հնարավոր ամենափոքր` 102001,վեցանիշ թիվը

Մենուա Հարությունյան

Խնդիրը լավ առիթ է սովորողների հետ խոսելու բազմանիշ թվերի մասին: Որպեսզի թիվը լինի հնարավորինս փոքր պետք է ջնջենք այն թվանշանները, որոնք հնարավորնս մեծ են: 

Սկսենք 4 թվանշանը ջնջելուց, այնուհետև 6-ը, որը ջնջելու համար պետք է ջնջենք նաև 0-ն, քանի որ թիվը չի կարող սկսվել 0-ով, հետո կջնջենք 1-ից հետո գրված 2-ը և 7-ը: Կստանանք հետևյալ վեցանիշ թիվը՝ 102001:

Սմբատ Պետրոսյան

Անի Ավագյան

Պատասխան՝ 102001։
2․ Քանի՞ զրոյով է ավարտվում 1x2x3x4x…x37 արտադրյալը։
1-ին եղանակ՝

1•2•3•4•…•37 արտադրյալի  վերջում գտնվող զրոների քանակը  կախված է  նրանից, թե   նրանում քանի 2 և 5 թվերի արտադրյալ  է հանդիպում:

1•2•3•4•...•37 արտադրյալում  2-ի բազմապատիկ  արտադրիչների քանակը ավելի շատ է, քան 5-ի  բազմապատիկ  արտադրիչների  քանակը, ուստի   բավական է  պարզենք  5-ի  արտադրիչների  քանակը: 

Առանձնացնենք   նրանում  5-ի  բազմապատիկ  արտադրիչները՝ 

5,10, 15, 20, 25, 35:

5, 10=2•5, 15=3•5, 20=4•5, 25=5•5, 30=6•5, 35=7•5:  Քանի որ  5  արտադրիչների քանակը  8 է, ուստի  1•2•3•4•...•37 արտադրյալն  ավարտվում  է   8 զրոյով:

2-րդ եղանակ՝  

1•2•3•4•...•37 արտադրյալի  վերջում  3 հատ զրո  առաջացնում են  10; 20; 30  արտադրիչները:

Նկատենք, որ  1•2•3•4•...•37 արտադրյալում  5-ով վերջացող արտադրիչները, եթե բազմապատկենք  զույգ թվով, ապա  ստացված  արտադրյալը կավարտվի զրոյով, ուստի մյուս 5 զրոները գտնելու համար բավական է  տրված  արտադրյալում   5-ով ավարտվող արտադրիչները  բազմապատկենք  զույգ  արտադրիչներով՝

5•2=10, 15•4=60, 25•8=200, 35•6=210:

Ասպիսով՝  1•2•3•4•...•37 արտադրյալն  ավարտվում  է  8 զրոյով:

Գրետա Բակունց

Որպեսզի արտադրյալը ավարտվի 0-ով, անհրաժեշտ է, որ արտադրիչներից մեկը լինի 0-ով ավարտվող թիվ, կամ լինեն 2 արտադրիչ, որոնցից մեկը 5-ով է ավարտվում, իսկ մյուսը զույգ է։ Այսպիսով՝ մեր արտադիրչների շարքում կա 0-ով ավարտվող 3 թիվ՝ 10, 20, 30, և 5-ով ավարտվող 4 թիվ 5, 15, 25, 35, որոնք ցանկացած զույգ թվով բազմապատկելու դեպքում ևս կվերջանան 0-ով․ պայմանականորեն վերցնենք 2, 4, 6, 8 թվերը։ 10*20*30 արտադրյալը վերջանում է 3 հատ 0-ով, իսկ 5*15*25*35*2*4*6*8 արտադրյալը վերջանում է 5 հատ 0-ով, հետևաբար 1x2x3x4x…x37 արտադրյալը կվերջանա 8 հատ 0-ով։
Ելենա Օհանյան

Պատասխան՝ 8։
3․ Մետաղալարը, որի երկարությունը 456մ  է, բաժանեցին երեք մասի։ Առաջին մասը 4 անգամ երկար էր երրորդ մասից, իսկ երկրորդը՝ 114 մ-ով երկար էր երրորդից։ Գտեք ամենակարճ մետաղալարի երկարությունը։
Քանի որ երկրորդ մետաղալարը 114մ-ով երկար է երրորդից, ապա 456-114=342, այս պարագայում, երկրորդ և երրորդ մետաղալարերը դարձան հավասար։

Քանի որ առաջին մասը 4 անգամ երկար է երրորդից, իսկ երկրորդ և երրորդը արդեն դարձել են հավասար, հետևաբար

342 ։ 6 = 57 մ 

Ամենակարճ մետաղալարը, որը երրորդն է կլինի 57 մ ։

Լյովա Սարգսյան

456-114=342

342:6=57մ

Ինչու ենք բաժանում 6-ի, որովհետև առաջինը երրորդից 4 անգամ մեծ է։ Ստացվեց մեկ, մեկ, և չորս մաս,ընդհամենը 6 մաս։

Շողիկ Զեյնալյան

Պատասխան՝ 57մ։
4․  Արմանի և Արամի տարիքների գումարը երկու տարի առաջ հավասար էր 15-ի։ Այսօր Արմանը 13 տարեկան է։ Քանի՞ տարի հետո Արամը կլինի 9 տարեկան։
Եթե այսօր Արմանը 13 տարեկան է, ապա 2 տարի առաջ 11 տարեկան էր, և այդ ժամանակ Արամը 4 տարեկան էր՝ ելնելով խնդրի տարիքների գումարի մասին պայմանից: Հետևաբար, Արամը այսօր 6 տարեկան է և 9 տարեկան կլինի 3 տարի հետո:

Լուսինե Փաշայան

Արմանի և Արամի տարիքների գումարը երկու տարի առաջ հավասար էր 15-ի։ Երկու տարի հետո իրենց տարիքների գումարը կլինի 15+2+2=19: քանի որ Արմանը 13 տարեկան է, ապա Արամը կլինի՝ 19-13=6(տարեկան): 

Քանի՞ տարի հետո Արամը կլինի 9 տարեկան ` 9-6=3 տարի հետո։

Անի Միրզոյան

Պատասխան՝ 3։
5․  Մանեն ամեն օր գնում է զբոսնելու, չի գնում միայն այն օրերին, եթե և՛ ձյուն է, և՛ քամի։ Դեկտեմբեր ամսին 13 օր արևային եղանակ էր և առանց քամի։ 12օր ձյուն է տեղացել և 11օր եղել է քամի։ Դեկտեմբեր ամսին Մանեն քանի՞ օր մնաց տանը։   

Եթե 11 օրերի ընթացքում քամուն զուգահեռ նաև ձյուն է տեղացել, ուրեմն Մանեն 11 օր մնացել է տանը։ Երկրորդ դեպքը քննարկենք, երբ ոչ բոլոր քամոտ օրերին է տեղացել ձյուն։ Դեկտեմբեր ամիսը ունի 31 օր։ Դրանից 13-ը եղել է արևոտ և առանց քամի, 12օր ձյուն է տեղացել և 11օր եղել է քամի։ Հաշվենք մնացած օրերը, որոնց ընթացքում և՛ ձյուն է տեղացել, և՛ քամի․
13 + 12 + 11 - 31 = 5
Հասմիկ Իսրայելյան

Չենք կարող ասել, քանի որ ձյան տեղալը չի բացառում քամու առկայությունը։
6․ Երկուշաբթի առավոտյան ջրհորում կար 1000 լիտր ջուր։Ամեն օր Արմանը ջրհորից հանում էր 600լ ջուր, իսկ գիշերը ջրհորում ջուրը ավելանում էր առավոտյան եղած ջրի կեսի չափով։ Հինգշաբթի օրը առավոտյան քանի՞ լիտր ջուր կլինի։

Երկուշաբթի Արմանը ջրհորից կհանի 600 լ ջուր, կմնա ջրհորում 400 լ ջուր: Գիշերը ջրի քանակը կավելանա 1000:2=500լ-ով և կստացվի 400+500=900 լ ջուր երեքշաբթի առավոտվա տվյալով, երեքշաբթի կհանի 600 լ ջուր, կմնա 300 լ, իսկ չորեքշաբթի առավոտվա տվյալով կմնա 300+900:2=750 լ , չորեքշաբթի կհանի 750-600=150 լ ջուր, իսկ գիշերը կավելանա 750:2=375 լ-ով և կդառնա 150+375=525 լ
Արշակ Մարտիրոսյան

Պատասխան՝ 525։ 

7․ Նկարում պատկերված է նկարի շրջանակ, որը կազմված է 4 հատ իրար հավասար տախտակներից։ Ամեն մի տախտակի լայնությունը 6սմ, իսկ պարագիծը ՝ 72 սմ:  Գտեք մոխրագույն ուղղանկյան չափերը։

Քանի, որ նկարի շրջանակի յուրաքանչյուր տախտակի լայնությունը 6սմ է,իսկ պատագիծը՝ 72 սմ, ապա այդ տախտակի երկարությունը կլինի (72-2x6):2=30սմ: Մոխրագույն ուղղանկյան չափերը կլինեն 30սմ և  30-2x6 = 18 սմ:

Մենուա Հարությունյան

Պատասխան՝ 30x18։
8․ Ամիրյանի վեց որդիներից յուրաքանչյուրը նախորդից 4 տարով  մեծ է, իսկ ավագը կրտսերից՝ 3 անգամ։ Գտեք ավագ որդու տարիքը։

Ամեն մեկը իր նախորդից 4 տարով մեծ է։

Առաջին երեխան - տարիքը չգիտենք

Երկրորդ երեխան - առաջինից մեծ է 4տարով

Երրորդ երեխան - երկրորդ երեխայից մեծ է 4 տարով, առաջինից ՝ 8 տարով

Չորրորդ երեխան - երրորդ երեխայից մեծ է 4 տարով, երկրորդից՝ 8 տարով, առաջինից՝ 12 տարով

Հինգերորդ երեխան - չորրորդ  երեխայից մեծ է 4 տարով, երրորդից՝ 8 տարով, երկրորդից՝ 12 տարով, առաջինից՝ 16 տարով

Վեցերորդ երեխան  - հինգերորդ  երեխայից մեծ է 4 տարով, չորրորդից՝ 8 տարով, երրորդից՝ 12 տարով, երկրորդից՝ 16 տարով, առաջինից` 20

Նկատենք, որ ավագ որդին կրտսեր որդուց մեծ է 20 տարով և 3 անգամ։ Գտնենք 3-ի պատիկ թվեր, որոնք մեծ են 20-ից՝ 21, 24, 27, 30:

	Ավագ որդին
	Կրտսեր որդին
	Ավագ որդին 3 անգամ մեծ է կրտսերից

Անի Միրզոյան

Քանի որ որդիներից յուրաքանչյուրը նախորդից 4 տարով է մեծ, ստացվում է, որ ավագ որդին փոքրից մեծ է 4*5=20 տարով։ Քանի որ ավագ որդին փոքրից մեծ է 3 անգամ, ապա եթե կրտսեր որդու տարիքը 1 մաս է, ավագինը կլինի 3 մաս։ Այսպիսով, եթե ավագ որդու տարիքից հանենք կրտսեր որդու տարիքը կստանանք 2 մաս, որն էլ համարժեք է իրենց միջև 20 տարվա տարբերությանը։ Այսպիսով՝ 1 մասը, կամ որ նույնն է կրտսեր որդու տարիքը կլինի 20։2=10 տարեկան, հետևաբար ավագ որդու տարիքը կլինի 10*3=30 տարեկան։

Ելենա Օհանյան

Պատասխան՝ 30։ 

9․ Ջրավազանը նեղ խողովակով լցվում է 10 ժամում, իսկ լայնով ՝ 4 ժամում։ 3 ժամում լայն խողովակո՞վ է ավելի շատ ջուր անցնում, թե ՞ 8  ժամում՝ նեղ խողովակով։

1-ին եղանակ՝

Քանի որ  ջրավազանը նեղ խողովակով լցվում է 10 ժամում, ուստի 1 ժամում կլցվի նրա [image: image10.png]


  մասը, իսկ 8 ժամում՝ [image: image12.png]


  մասը:

Քանի որ  ջրավազանը լայն  խողովակով լցվում է 4 ժամում, ուստի 1 ժամում կլցվի նրա [image: image14.png]


  մասը, իսկ 3 ժամում՝ [image: image16.png]


  մասը:

Քանի որ   [image: image18.png]


>[image: image20.png]


 , ուստի ավելի շատ ջուր կանցնի  նեղ խողովակով:
2-րդ եղանակ՝

Քանի որ 4-րդ դասարանում դեռ կոտորակների  համեմատություն չենք անցել, ուստի այս խնդիրը  լուծեցինք հետևալ  կերպ.

Քանի որ ջրավազանը նեղ խողովակով լցվում է 10 ժամում է,   իսկ լայնով՝ 4 ժամում, ուստի գտանք 10-ի և 4-ի բաժանվող ամենափոքր բնական  թիվը (այդ թվերի ամենափոքր ընդհանուր  բազմապատիկը), որը 20 է և  համարեցինք, որ ջրավազանում  լցվող  ջրի առավելագուն պարունակությունը  կարող է  լինել 20 լ:

Քանի որ   ջրավազանը նեղ խողովակով լցվում է 10 ժամում, ուստի  1 ժամում կլցվի 20:10=2(լ), իսկ 8 ժամում՝ 8•2=16 (լ):

Քանի որ   ջրավազանը լայն  խողովակով լցվում է 4 ժամում, ուստի  1 ժամում կլցվի 20:4=5(լ), իսկ 3 ժամում՝ 5•3=15 (լ):

16>15

Այսպիսով՝ ավելի շատ ջուր կանցնի  նեղ խողովակով:

Գրետա Բակունց։

Ենթադրենք մեր լողավազանի տարողությունը 100լ է(այս թիվը պետք է բազմապատիկ լինի 10 և 4):

Նեղ խողովակով մեկ ժամում կլցվի 100:10=10լ

Լայն խողովակով մեկ ժամում կլցվի 100:4=25լ

3ժ լայն խողովակով կանցնի՝  3x25=75լ

8ժ նեղ խողովակով կանցնի՝8x10=80լ

Հետևաբար նեղ խողովակով ավելի շատ ջուր կանցնի։
 

Շողիկ Զեյնալյան 

Քանի որ ջրավազանը նեղ խողովակով լցվում է 10 ժամում, հետևաբար 1 ժամում լցվում է նրա [image: image22.png]o



 մասը, հետևաբար՝  8  ժամում կլցվի [image: image24.png]"



 մասը։ Քանի որ լայնով  լցվում է 4 ժամում, հետևաբար 1 ժամում լցվում է նրա [image: image26.png]


 մասը, հետևաբար՝  3  ժամում կլցվի [image: image28.png]


 մասը։ [image: image30.png]"



 > [image: image32.png]


, հետևաբար՝ նեղ խողովակով։
Հասմիկ Իսրայելյան
Պատասխան՝ նեղով։

10․ Գտեք 1+2+3+…+2023 գումարի և 2023-ի քանորդը։ 

Հաշվենք 1+2+3+…2020+2021+2022 թվային շարքի գումարը՝

Օրինաչափությունը նկատենք՝

1+2022=2023

2+2021=2023

3+2020=2023

․․․․․․․․․․․․․․․․․․․․․․․․․․․․․․․
2022-ը բաժանենք 2-ի, որպեսզի իմանանք, թե քանի թվազույգ է ստացվում 2023 գումարով: 

2022:2=1011 , 1011+1 (վերջին 2023-ը)

Ստացվում է այսպիսի հավասարություն՝ 1+2+3+…2020+2021+2022+2023=2023•1012

Խնդրում պահանջվում էր գտնել 1+2+3+…+2023 գումարի և 2023-ի քանորդը՝  2023•1012:2023==1012

Լուսինե Փաշայան

Եթե 2023-ը չհաշվենք գումարի մեջ, ապա Ինչպես տեսնում ենք գումարում կա օրինաչափություն, 1+2022=2+2021=3+2020=…

Այսինքն գումարը կլինի 2023 ամեն զույգի

Քանի որ այդպիսի 2022:2=1011 զույգ կա այդպիսի,որոնց գումարը 2023 է,այսինքն ընդհանուր գումարը կլինի՝ 1011x2023+2023=1012x2023,որն էլ եթե բաժանենք 2023-ի, կստացվի 1012

Արշակ Մարտիրոսյան

Պատասխան՝ 1012։
